
Ատենախոսության թեման հաստատվել է ֆիզիկական կուլտուրայի
հայկական պետական ինստիտուտում

Գիտական ղեկավար մանկավարժական գիտությունների
դոկտոր, պրոֆեսոր Բ.Զ.Սաղյան

Պաշտոնական ընդդիմախոսներ մանկավարժական գիտությունների
դոկտոր, պրոֆեսոր Ս.Պ.Մանուկյան

մանկավարժական գիտությունների
թեկնածու, պրոֆեսոր Լ.Ա.Սամվելյան

Առաջատար կազմակերպություն Գյումրիի Մ.Նալբանդյանի անվան
պետական մանկավարժական
ինստիտուտ

Պաշտպանությունը կայանալու է 2003 թ. դեկտեմբերի 18-ին, ժամը 1400-ին,
Երևանի Խ.Աբովյանի անվան հայկական պետական մանկավարժական
համալսարանին առընթեր գիտական աստիճաններ շնորհող 020
մասնագիտական խորհրդում (Երևան 375010, Խանջյան 5):
Հասցեն "375010, Երևան, Խանջյան 5

Ատենախոսութանը կարելի է ծանոթանալ Խ. Աբովյանի անվան հայկական
պետական մանկավարժական համալսարանի գրադարանում:

Սեղմագիրն առաքված է 2003թ. նոյեմբերի 16-ին:

Մասնագիտական խորհրդի գիտ քարտուղար,
մանկավարժական գիտ. դոկտոր Ի.Կ.Կարապետյան

Հայրենական ըմբիշների նվաճումները պատասխանատու մի-
ջազգային մրցումներում մեծամասամբ պայմանավորված է նրանց
տեխնիկական բարձր պատրաստականությամբ և ուսումնամարզական
աշխատանքների ճիշտ կազմակերպմամբ:

Հունահռոմեական ըմբշամարտի զինանոցում արդյունավետ
հնարքների շարքում տեղ են գտել նաև մեջքի վրայից կատարվող
հնարքները և դրանց տարատեսակները, որոնք հաճախակի են կա-
տարվում թե կարգային և թե պատանի ըմբիշների կողմից: Դրանց
համակարգված կիրառումը արտակարգ և լարված մրցակցական
պայմաններում հաճախակի հաջողություն է բերում ըմբիշներին
(Н.М.Галковский, 1965; И.И.Алиханов, 1959; С.А.Преображенский,
1963, 1965, 1967; Б.М.Рибалко, 1967, 1971 և ուրիշներ):

ՀՀ առաջատար ըմբիշներին ներկայացվող այսօրվա բարձր և
խստաբարո պահանջները կյանքի անհրաժեշտություն են դարձել և
տեղ են զբաղեցրել նրանց մարզման գործընթացում, ուստի, ըմբիշնե-
րի տեխնիկատակտիկական պատրաստության գործընթացում անհրա-
ժեշտ է հիմքը դնել սկզբնական ուսուցման առաջին իսկ ամիսներից
սկսած, այդ կարծիքն են արտահայտել ըմբշամարտի վաստակաշատ
մասնագետները և գիտակները (Н.Н.Сорокин, И.И.Алиханов, г.С.
Туманян, Ю.А.Шахмурадов և այլոք): Սակայն մանկապատանեկան
մարզադպրոցների (ՄՊՄԴ) ծրագրերում (А.М.Дякин, 1962, 1967, 1971)
չեն նշվում որոշ հնարքներ: Չի նշվում նաև 11-12, 13-14 տարեկան
պատանի ըմբիշներին մեջքի վրայից և դրանց տարատեսակների, ինչ-
պիսին են ուսի վրայից, ինչպես նաև իրանի տարբեր բռնվածքներով
ուսերի վրայից կատարվող հնարքների ուսուցման անհրաժեշտության
մասին, ինչը հեղինակները հիմնավորում են պատանի ըմբիշների ոչ
բավարար ֆիզիկական պատրաստությամբ, տարիքային որոշ առանձ-
նահատկությամբ և այլն:

Սակայն, մեր մանկավարժական դիտումները և առաջատար
մարզիչների փորձի ամփոփումը թույլ է տալիս սահմանել, որ մրցում-
ներում 11-12, 13-14 տարեկան առանձին դեռահասներ արդյունավետ
ձևով են կատարում մեջքի վրայից գցումները: Դրանք են մեջքի դար-
ձումով ուսի և ուսերի վրայից գցումները, որոնք մարզիչները ստիպ-
ված են ուսուցանել մանկապատանեկան մարզադպրոցներում մարզ-
ման առաջին տարվա պարապմունքներում:

Այսպիսով, հունահռոմեական ըմբշամարտում դիտման, հարց
ման և մրցակցական գոտեմարտերի գրանցումների միջոցով մենք
փորձել ենք ապացուցել, որ մարզման առաջին տարում 11-12, 13-14
տարեկան պատանի ըմբիշների կողմից նշված գցումները կատարվում
են հաճախակի և որ պատանի ըմբիշներն ունեն բոլոր անհրաժեշտ
հնարավորությունները առաջին տարվա պարապմունքներում տիրա-

պետելու այդ գցումների տեխնիկային, միայն ուսուցման ռացիոնալ
մեթոդիկայի օգնությամբ, որը պետք է մշակվի հաշվի առնելով ժա-
մանակակից մարզական պատրաստության տեսության և պրակտիկա-յի նվաճումները:

Քանի որ հունահռոմեական ըմբշամարտի հնարքները վերջին
տասնամյակների ընթացքում ևս լուրջ փոփոխությունների են ենթարկ-
վել, ուստի այդ հնարքների ուսուցման գործընթացում մենք ստիպված
էինք կիրառել լրացուցիչ մարզման ժամանակակից մոտեցումներ և
գիտափորձերի արդյունքներով հիմնավորել դրանք:

Հունահռոմեական ըմբշամարտում արտակորվելով, թեքումնե-
րով, հրելագցումներով, մեջքի դարձումով ուսի և իրանի տարբեր
բռնվածքներով ուսերի վրայից կատարվող հնարքները պատմականո-
րեն ձևավորել, զարգացել և կատարելագործվել են, ազատվելով ավե-
լորդ գործողություններից:

Սկսած 19-րդ դարի վերջից Ռուսաստանում լույս են տեսնում
մի քանի ուսումնական ձեռնարկներ սպորտային ըմբշամարտի մասին
(Մ.Կիստեր, 1998; Ա.Շտոլց, 1912 և ուրիշներ): Սակայն այդ ձեռնարկ-
ներում տեխնիկայի նկարագրությունը շատ պարզունակ ձևով է
ներկայացվում:

Սպորտային ըմբշամարտին վերաբերվող հետագա հրատա-
րակված գրքերում, մենք մեզ հետաքրքրող հնարքների մասին տեղե-
կությունների չենք հանդիպում կամ սահմանափակ տեղեկություններ
ենք ստանում:

1927-1945 թթ. Անգլիայում հրատարակված ազատ ոճի ըմբշա-
մարտին նվիրված գիտական աշխատություններում տեղ են գտել նաև
մեջքի պտույտով ուսերի վրայից կատարվող գցումների որոշ նկա-
րագրություններ: Մանրազնին վերլուծությունը ցույց է տալիս, որ
մրցակցին գորգից <<կտրումը>> բոլոր հնարքներում իրագործվում է ա-
ռանց մի կարևոր տարրի, երբ մրցակցին բարձրացնում դնում են ուսե-
րին և առանց հապաղելու նրան գցում գորգին: 1944 թ. Հունգարիայում
լույս է տեսնում Լասլո Պապի ուսումնական ձեռնարկը, որում բերվում
են ինչպես հունահռոմեական (դասական) ըմբշամարտում, այնպես էլ
ազատ ըմբշամարտում մի շարք հնարքների նկարագրություններ և
ուսուցման մեթոդներ:

1952 թ. <<Դասական և ազատ ըմբշամարտ>> ուսումնական մե-
ծածավալ ձեռնարկում (Н.М.Галковский, А.3.Катулин и Н.Г.Чионов-ի
ընդհանուր խմբագրությամբ), բացի ազատ ըմբշամարտի երկու
հնարքներից (գցում թեքումով ոտքերի բռնվածքով և գցում թեքումով
ոտքի և իրանի բռնվածքով) վերլուծվում է նաև հունահռոմեական
ըմբշամարտում հաճախակի կիրառվող ինչպես մեջքի դարձումով ուսի

վրայից, այնպես էլ տարբեր բռնվածքներով ուսերի վրայից գցումների
տեխնիկան:

Ավելի ուշ մի շարք հեղինակներ (И.И.Алиханов, 1959; А.А.Кар-
пинский и А.В.Ялтирян, 1959; Н.Н.Сорокин, 1960; А.Н.Ленц համահեղ.,
1964; В.В.Крутовский, 1964; С.А.Преображенский, 1967; Н.М.Гал-
ковский и А.3.Катулин և համահեղ., 1968; М.Г. Окрошидзе համահեղ.,
1970) և նրանց կողմից հրատարակվող ազատ և հունահռոմեական
ըմբշամարտին վերաբերվող ուսումնական և մեթոդական գրակա-
նությունում նկարագրում են տարբեր գցումներ: Դրանք են թեքումով,
արտակորվելով, մեջքի դարձումով, գցումներ ուսերի վրայից և այլն:

Այդ հնարքների իրագործման տեխնիկայի նկարագըրման մեջ
կարելի է որպես նորույթ նշել հետևյալը խորհուրդ է տրվում միա-
ժամանակ մրցակցին գորգից մեծ արագությամբ կտրել բարձրացնել և
դնել ուսերին, ինչպես նաև մրցակցին գորգին գցելիս իրանը տանել,
թեքել դեպի կողմ՝ դեպի աջ կամ դեպի ձախ:

Կարելի է եզրահանգել, որ գցումների կատարման տեխնիկան
նկարագրելիս, նրանց կատարման եղանակների վերաբերյալ մասնա-
գետների մոտ միասնական տեսակետ չկա: Յուրաքանչյուր մասնագետ
հնարքը նկարագրում է յուրովի, հենվելով իր գործնական փորձի վրա:

Մարզիչների և առաջատար ըմբիշների կողմից մեջքի վրայից և
դրանց տարատեսակների, օրինակ մեջքի դարձումով կատարվող
գցումների ուսուցման և դրանց կատարելագործման առաջավոր փոր-
ձի ամփոփումից պարզվել է, որ 11-12, 13-14 տարեկան դեռահաս-
ներին մեջքի դարձումով և ուսերի վրայից կատարվող գցումները շատ
մարզիչների կողմից ուսուցանվում են 2-4 ամսվա պարապմունքներից
հետո, համոզվելով, որ նրանք ճիշտ են կատարում ուսի վրայից
գցումները:

Մարզիչների մեծամասնությունը (64 տոկոսը) գտնում է, որ
մեջքի վրայից և այդ խմբի մյուս հնարքներին տիրապետելու համար
բավական է 3-6 պարապմունք: Մյուսները (մոտ 36 տոկոսը) այդ գցում-
ների ուսուցման համար առանձնացնում են ուսուցման երեք փուլ. 1)
մոտեցում և բռնում կամ գրկում, 2) կտրում, 3) մրցակցի գցումը գորգի
վրա (հնարքի ավարտը): Սակայն բոլոր մարզիչները կարևոր են համա-
րում հնարքի մեջ մուտք գործելիս, կիպ մոտենալ մրցակցին և կաշ-
կանդել նրան:

Մեր մանկավարժական դիտումները, մասնագետների փորձի
ամփոփումը և մրցակցական գոտեմարտերի վերլուծությունները ցույց
տվեցին, որ հունահռոմեական ըմբշամարտում մյուս հնարքների հետ
համեմատած մեջքի վրայից գցումները թե կարգային, թե պատանի
ըմբիշների կողմից հաճախակի են կիրառվում, որը բավականին արդ-
յունավետ է: Նշված հնարքները հաճախակի են կիրառվում թեթև,

կիսաթեթև, միջին և կիսամիջին քաշային կարգի ըմբիշների կողմից:
Կիսածանր և ծանր քաշային կարգի ըմբիշները այդ գցումները կիրա-
ռում են հազվադեպ:

Վերը շարադրված հարցերն էլ ներկա աշխատության մեջ դար-
ձել են գիտափորձի ուսումնասիրության առարկա:

ՀԵՏԱԶՈՏՈՒԹՅԱՆ ՆՊԱՏԱԿԸ: բացահայտվել է հունահռոմե-
ական ըմբշամարտում մեջքի վրայից իրականացվող որոշ հնարքների
ռացիոնալ փոխկապակցված կառուցվածքը, մշակել նշված հնարք-

-ների ուսուցման վստահելի և արդյունավետ մեթոդիկա, հիմնավորելով
մարզման առաջին տարում դեռահասների մոտ այդ հնարքների ու-
սուցման նպատակասլացությունը:

ՀԵՏԱԶՈՏՈՒԹՅԱՆ ՎԱՐԿԱԾԸ: Ենթադրվում է, որ հունահռո-
մեական ըմբշամարտում պատանի ըմբիշների կողմից մեջքի վրայից
իրականացվող հնարքները և դրանց տարատեսակների արդյունավետ
կատարման մեթոդների մշակումը և գիտափորձերով դրանց հիմնա-
վորումը, ինչպես նաև այդ հնարքների կատարմանը օժանդակող
կարևոր ֆիզիկական հատկությունների դաստիարակումը և ինտեգրա-
տիվ կիրառումն ու դրանց համակարգումը կօգնի ոչ միայն բազմա-
պատկել և կարգավորել պատանի ըմբիշների մարզման գործընթացում
գոյություն ունեցող տեխնիկական զինանոցը, այլ 11-12, 13-14 տա-
րեկան պատանի ըմբիշների մարզման գործընթացում կօժանդակի
ուսուցման ընդունելի օպտիմալ մեթոդական մոտեցումներին:

ՀԵՏԱԶՈՏՈՒԹՅԱՆ ՕԲՅԵԿՏԸ: Հունահռոմեական ըմբշամար-
տում 11-12, 13-14 տարեկան պատանի ըմբիշների մեջքի վրայից
գցումների տեխնիկայի ուսուցումն է:

ՀԵՏԱԶՈՏՈՒԹՅԱՆ ԱՌԱՐԿԱՆ: Հունահռոմեական ըմբշամար-
տում մեջքի վրայից տարբեր բռնվածքներով կատարվող հնարքների և
դրանց իրականացման եղանակների մշտական գործընթացն է:

ՀԵՏԱԶՈՏՈՒԹՅԱՆ ԽՆԴԻՐՆԵՐԸ. հետազոտության հիմնական
նպատակի իրականացումը ենթադրում է մի շարք խնդիրների լուծում.

1. Իրականացնել մեջքի վրայից տարբեր բռնվածքներով և
մեջքի տարբեր դարձումով կատարվող գցումների համալիր կենսա-
մեխանիկական վերլուծություն (կարգային ըմբիշների օրինակով):

2. Մշակել պատանի ըմբիշների հատուկ պատրաստության նա-
խապատրաստական վարժություններ և նախանշել դրանց կիրառման
ձևերը, կարգը և հաջորդականությունը:

3. 11-12, 13-14 տարեկան պատանի ըմբիշների համար մշակել
մեջքի վրայից մրցակցի ձեռքի և իրանի տարբեր բռնվածքներով ուսե-
րի վրայից կատարվող հնարքների իրականացման արգասավոր հա-

տուկ միջոցներ և ձևեր, նպաստել դեռահասների հետ տարվող ուսում-
նամարզական գործընթացի օպտիմալացմանը:

4. Գիտափորձերով ստուգել դեռահասների մարզման առաջին
տարում նշված հնարքների ուսուցման մեթոդիկայի արդյունավե-
տությունը և նրա բաղադրամասերի սերտ փոխկապակցվածության
անհրաժեշտությունը:

ՀԵՏԱԶՈՏՈՒԹՅԱՆ ՄԵԹՈԴՆԵՐԸ: Խնդիրների լուծման նա-
խադրյալներ ստեղծելու նպատակով աշխատանքում կիրառվել են հե-
տազոտության հետևյալ մեթոդները

հիմնահարցի վերաբերյալ գրական աղբյուրների ուսումնա-
սիրություն, վերլուծություն և ընդհանրացում.
հիմնահարցի վիճակը ըմբշամարտի տեսությունում և պրակ-
տիկայում,
սոցիոլոգիական հարցում,
մանկավարժական դիտումներ,
մրցակցական գոտեմարտի գրանցումներ և վերլուծություն-
ներ,
մարզչական կոլեկտիվի փորձի ամփոփում և ընդհանրա-
ցում,
կինոֆոտոնկարահանումներ,
մարդաչափական մեթոդներ,
գոնիոմետրիա,
մանկավարժական գիտափորձ,
մաթեմատիկական վիճակագրական մեթոդներ:

ՀԵՏԱԶՈՏՈՒԹՅԱՆ ԿԱԶՄԱԿԵՐՊՈՒՄՆ Ու ՀԵՏԱԶՈՏՎՈՂՆԵՐԻ
ՔԱՆԱԿԱԿԱԶՄԸ: Հետազոտություններն անցկացվել են երեք փուլերով:

Առաջին փուլում ուսումնասիրվել է հիմնահարցի վիճակը,
ինչպես նաև հետազոտության խնդիրների հետ կապված գրականու-
թյան աղբյուրները, դրանց վերլուծությունը և ամփոփումը, հետազո-
տության կազմակերպման համար առավել համապատասխան մի-
ջոցների և մեթոդների ընտրությունը:

Երկրորդ փուլում կազմակերպվել և անցկացվել են մանկավար-
ժական դիտումներ, սոցիոլոգիական հարցում առաջատար 50 մար-
զիչների, 15 մեթոդիստների, ինչպես նաև 60 բարձրակարգ ըմբիշների
հետ: Այս փուլում հարցման և մրցակցական գոտեմարտերի գրանցման
արդյունքների ամփոփումը և ընդհանրացումը հնարավորություն
ընձեռեց հաստատել, որ հունահռոմեական ըմբշամարտում պատանի
ըմբիշների կողմից մրցումների և մարզապարապմունքների ժամանակ
հաճախակի կիրառվող հնարքներ են համարվում մեջքի վրայից
կատարվող գցումների հետևյալ տարբերակները ա) մեջքի դարձումով

գցում ուսի վրայից բռնած հակառակորդի մեկ ձեռքը (նկ. 1-4), բ) գցում
ուսերի վրայից բռնած մրցակցի ձեռքը և իրանը գոտկատեղի հատ-
վածում, գ) գցում ուսերի վրայից բռնած մրցակցի մեկ ձեռքը և իրանը
կրծքի հատվածում և գցում մեջքի վրայից բռնած մրցակցի ձեռքը
թևատակում:

Երրորդ փուլում անցկացվել է տևական մանկավարժական գի-
տափորձ: Հետազոտությունները անցկացվել են Երևանի ըմբշամարտի
մասնագիտացված մարզադպրոցներում:

Այդ փուլում մի շարք մանկավարժական հետազոտական մեթոդ-
ների օգնությամբ պարզաբանվել է նաև պատանի ըմբիշների առանձին
մարդաչափական տվյալների և ֆունկցիոնալ ունակությունների ու
շարժողական հատկությունների փոփոխության դինամիկան մինչ
գիտափորձը և գիտափորձից հետո:

ԳԻՏԱԿԱՆ ՆՈՐՈւՅԹԸ: Հունահռոմեական ըմբշամարտում 11-12,
13-14 տարեկան պատանի ըմբիշների համար առաջին անգամ մշակ-
վել են մեջքի վրայից կատարվող գցումների և այդ դասին պատկանող
մեջքի դարձումով ուսի վրայից և իրանի տարբեր բռնվածքներով ուսե-
րի վրայից իրականացվող հնարքների ուսուցման և կատարելա-
գործման համար նոր համալիր մոտեցումներ և մեթոդներ:

Տևական մանկավարժական գիտափորձում հիմնավորվել են
շարժողական հատկությունների և տեխնիկական գործողությունների
ուսուցման արդյունավետությունը և հաջորդականությունը, հաշվի
առնելով նշված հնարքների իրականացման հատկանիշների բնույթը:

Ապացուցվել է պատանի ըմբիշների մեջքի վրայից իրականաց-
վող հնարքների տարբերակների կատարման լավագույն եղանակների
ընտրության արդյունավետությունը, շարժողական տարբեր ընդունա-
կությունների դրսևորման մակարդակի օպտիմալ պահպանման դեպ-
քում: Մշակվել է մանկավարժական վերահսկողության ամբողջական
համակարգ, ինչպես նաև գիտամեթոդական առաջարկություններ
պատանի ըմբիշների հետ աշխատող մարզիչների համար:

ՀԵՏԱԶՈՏՈՒԹՅԱՆ ՏԵՍԱԿԱՆ ՆՇԱՆԱԿՈՒԹՅՈՒՆԸ: Ստացվել են
պատանի ըմբիշների մարզման գործընթացում մեջքի վրայից մեջքի
դարձումով ուսի վրայից, ինչպես նաև իրանի տարբեր բռնվածքներով
ուսերի վրայից իրականացվող հնարքների կատարման մեթոդական
նոր տվյալներ, այդ առնչությամբ հիմնավորվել են դրանց ուսուցման և
մարզման գիտափորձերով հաստատված մեթոդական մոտեցումներ:
Այդ տվյալները կարող են օգտագործվել ըմբշամարտի ձևերի տեսա-
կան դասընթացների մշակման ժամանակ, մարզիկների պատրաստ-ման նպատակային ծրագրերի մշակման, տարբեր մրցումների
նախապատրաստվելու ու մասնակցելու մարզչական գործընթացի

կազմակերպման ժամանակ, ինչպես նաև ըմբշամարտի պատանեկան
մարզադպրոցների (ԸՊՄԴ-երի) աշխատանքները ծրագրելիս:

ՀԵՏԱԶՈՏՈՒԹՅԱՆ ԳՈՐԾՆԱԿԱՆ ՆՇԱՆԱԿՈՒԹՅՈՒՆԸ: Մեջքի
վրայից (մեջքի դարձումով ուսի և իրանի տարբեր բռնվածքներով ու-
սերի վրայից) կատարվող հնարքների գիտական հիմնավորումը նկա-
տելիորեն ընդլայնում է հունահռոմեական ըմբշամարտում տեխնիկա-
տակտիկական գործողությունների զինանոց և դրանց կիրառությունը:
Գիտափորձերի արդյունքում ստացված տվյալները և հիմնական
դրույթները կներդրվեն ըմբշամարտի ՄՊՄԴ-ի մարզիչների համար
մշակվելիք գիտագործնական հանձնարարականների հիմքում, մրցակ-
ցական գործունեության, մարզման, ռեզերվի պատրաստման, կազմա-
կերպման կանխատեսման և ղեկավարման հիմքում:

ԱՇԽԱՏԱՆՔԻ ՏԵՍԱԿԱՆ-ՄԵԹՈԴԱԲԱՆԱԿԱՆ հիմքն են հանդի-
սացել սպորտային մարզման տեսության և մեթոդիկայի հայտնի
դրույթները (Н.Н.Сорокин, В.Я.Шумалин, 1954, 1956; Л.П.Матвеев,
1977, 1991; В.П.Платонов, 1987; Г.С.Туманян, 1988; Ф.Г.Казарян,
1993), ինչպես նաև մարզիկների պատրաստման բժշկակենսաբանա-
կան, կենսաքիմիական և հոգեբանական հիմնարար աշխատանքները
(Э.Г.Мартиросов, 1968; А.Ц.Пуни, 1969; Ф.Генов, 1971; П.А.Рудик,
1974; В.С.Фарфель, 1975; В.Ф.Башкиров, 1986; В.И.Дубровский, 1959):

ՏԵՍԱԿԱՆ ԵՎ ԳՈՐԾՆԱԿԱՆ ԴՐՈւՅԹՆԵՐԻ ԱՐԺԱՆԱՀԱՎԱՏՈՒԹ-
ՅՈՒՆԸ և հիմնավորվածությունը ապահովված է մանկավարժական,
սոցիոլոգիական, հոգեբանական վերահսկողության և թեստավորման
օբյեկտիվ համակարգով, մանկավարժական հետազոտությունների
տևողությամբ, հետազոտվողների բավարար քանակակազմով, հե-
տազոտության խնդիրների և մեթոդների համապատասխանությամբ և
լայն շրջանակով, ինչպես նաև ստացված փաստացի տվյալների մա-
թեմատիկական, վիճակագրական մշակման և վերլուծության մեթոդ-
ների կիրառմամբ (Н.Ц.Плохинский, 1961; В.Ю.Урбах, 1964;
Ա.Ն.Պետրոսյան):

ՊԱՇՏՊԱՆՈւԹՅԱՆ ՆԵՐԿԱՅԱՑՎՈՂ ՀԻՄՆԱԿԱՆ ԴՐՈւՅԹՆԵՐԸ.
հունահռոմեական ըմբշամարտի տեխնիկական գործողութ-
յունների հիմնավորում և համապատասխան վարժություն-
ների դասակարգում,
մենապայքարային ձևերի համակարգման հիմնախնդրի տե-
սական և գործնական մոտեցումները,
Հունահռոմեական ըմբշամարտում տեխնիկական գործո-
ղությունների ուսուցման մեթոդաբանական առանձնահատ-
կությունների կիրառում:

ԱՏԵՆԱԽՈՍՈՒԹՅԱՆ ԿԱՌՈՒՑՎԱԾՔԸ: Աշխատանքը կազմված է
ներածությունից, երեք գլուխներից, եզրակացություններից, գործնա-
կան հանձնարարություններից, օգտագործված գրականության ցան-
կից և հավելվածներից: Բնագրում բերվում են աղյուսակներ, նկարներ,
հավելվածներ և երեք վավերագիր մանկավարժական պրակտիկայում
հետազոտման արդյունքների ներդրման վերաբերյալ:

ՀԵՏԱԶՈՏՈՒԹՅԱՆ ԿԱԶՄԱԿԵՐՊՈՒՄԸ: Հետազոտման խնդիր-
ների լուծման նախադրյալներ ստեղծելու նպատակով 2000-2001 թթ.
հոկտեմբեր-դեկտեմբեր ամիսներին ներառյալ, այնուհետև 2001-2002
թթ. փետրվար-մայիս ամիսներին Երևան քաղաքի ըմբշամարտի մար-
զադպրոցներում մարզվող 11-12, 13-14 տարեկան թվով 80 պատանի
ըմբիշներ ընդգրկվել են ստուգողական և փորձարարական խմբերում:

Սկզբնական և կրկնակի թեստավորման արդյունքների հիման
վրա ստացվել է թեստերի հուսալիության լրիվ պատկերը, որպես հու-
սալիության հիմք ընդունվել է կրկնակի չափումների միջին արդյունք-
ները (X.Бубе, В.В.Филин, В.М.Зациорский):

Ստուգողական խմբի ըմբիշները մարզվել են պետական ծրագ-,
րով նախատեսված բեռնվածությամբ, իսկ փորձարարական խմբում
ընդգրկված ըմբիշների համար մշակվել է ֆիզիկական զարգացման և
ֆիզիկական պատրաստության լրացուցիչ կողմերը ապահովող համա-
պատասխան վարժություններ, ինչպես նաև նախատեսվել և իրակա-
նացվել է պատանի ըմբիշների տեխնիկական պատրաստության ան-
հրաժեշտ կողմերն ապահովող ատենախոսության ծրագրով նախա-
տեսված հնարքների ուսուցման և կատարելագործման ժամանա-
կակից մեթոդիկայի մշակում և փորձարկում:

ՀԵՏԱԶՈՏՈՒԹՅԱՆ ՀԻՍՆԱԿԱՆ ԲՈՎԱՆԴԱԿՈՒԹՅՈՒՆԸ
խոսության <<ներածություն>> բաժնում հիմնավորվում է թեմայի հրա-
տապությունը, գիտական նորույթը, սահմանվում են հետազոտության
նպատակը, օբյեկտը, առարկան, խնդիրները, փուլերը, մեթոդները,
նշվում է ուսումնասիրության տեսական ու գործնական նշանակությու-
նը, փորձաքննության արդյունքների և պաշտպանության ներկայաց-
վող դրույթները:

<<Հիմնահարցի վիճակը>> խորագրով առաջին գլխում բազմաթիվ
գրական աղբյուրների վերլուծության տվյալների հիման վրա քննարկ-
վում է հունահռոմեական ըմբշամարտում տասնամյակների ընթացքում
ձևավորված հնարքների ուսուցման մեթոդների էությունը, որոնք այսօր
էլ արդիական են և կիրառելի ըմբշամարտում:

Ցույց է տրվում, որ ուսուցման և դաստիարակության միասնու-
թյունը, մարզիչների և սաների համատեղ գործունեությունը, ինչպես

նաև ուսուցման համակարգվածությունը միասնական են նաև սպոր
տային ըմբշամարտում սպորտային մարզման համար:

Բացահայտելով ուսուցման էությունը մարզումների պրակտիկա-
յում՝ նշվում է, որ նրա հիմնական օբյեկտները տեխնիկական գործո-
ղություններն են, որոնք իրենցից ներկայացնում են ցանկալի նյութ
ուսուցանվող հնարքների և մարզման սկզբունքների ուսումնասիրման
և կիրառման համար: Շարժողական գործողությունների և հնարքների
ուսուցումը անհրաժեշտ է դաստիարակության և մարզման գործունեու-
թյան ցանկացած ոլորտում: Սակայն միայն ֆիզիկական դաստիարա
կության և սպորտային մարզումների բնագավառում է դրանց ուսում
նասիրումը դառնում որպես ուսուցման հիմք, քանի որ շարժողական
գործողությունն այստեղ հանդես է գալիս որպես կատարելագործման
և օբյեկտ, և միջոց, և նպատակ: Ելնելով դրանից սպորտային շար-
ժումների ուսուցումը հարկ է դիտել որպես ֆիզիկական կուլտուրայով
և տարբեր մարզաձևերով զբաղվող մարդկանց ճանաչողական գործու-
նեություն:

Ինչպես ընդհանուր մանկավարժության մեջ և նրա մասնավոր
մեթոդիկաներում, այնպես էլ սպորտում, սպորտային շարժումների
ուսուցումը կարելի է դիտարկել որպես շարժումների մասին գիտելիք-
ների փոխանցման և հատուկ կարողությունների ու հմտությունների
յուրացման բնորոշ ձև:

Նշվել է նաև, որ շարժողական ցանկացած գործողություն միշտ
համարվել է որպես որևէ շարժողական խնդրի լուծման միջոց: Ընդ ու
րում, առաջադրված խնդիրներից յուրաքանչյուրն ունի իր կոնկրետ
պահանջները, որոնք պայմանավորված են որոշակի հիմնավորմամբ,
օրինակ՝ յուրացնել հունահռոմեական ըմբշամարտի որևէ հնարք:

Շարժողական խնդրի պայմանները գոյություն ունեն օբյեկտի-
վորեն, բայց խնդրի էությունը, նրա նպատակային հիմքը, իմաստը
առաջանում է որպես նպատակային դրույթ ներքին, սուբյեկտիվ գործո-
ղության համար: Այս փաստը հիմնավորված է մի շարք ուսումնասի-
րություններում (Р.Н.Пилоян, 1984; А.Ф.Генов, 1971, Е.Р.Ильин, 1987;
М.М.Боген, 1985; В.С.Фарфель, 1975, В.Д.Мазниченко և ուրիշներ):
Վերջնական արդյունքում ուսուցման առարկան ֆիզիկական վարժութ-
յունների և հնարքների տեխնիկան է: Ելնելով սույն հետազոտության
խնդիրներից և ուղղվածությունից կարելի է տալ <<ֆիզիկական վար-
ժության տեխնիկա>> հասկացության սահմանումը: Այսօր տարբեր մար-
զաձևերի ներկայացուցիչները գտնում են, որ տեխնիկան շարժողական
գործողության կատարման եղանակն է, որի օգնությամբ շարժողական
խնդիրը լուծվում է առավել նպատակային, որ մարզիչները ըմբշա-
մարտում սկսել են տարբերել հնարքների և հատուկ վարժությունների
տեխնիկայի շատ տարատեսակներ: Այսպես, օրինակ, օգտագործվում

են այնպիսի հասկացություններ, ինչպես չափանիշային տեխնիկա
(կամ օրինակելի, մոդելային), տարրական տեխնիկա, անհատական
տեխնիկա և այլն: Յուրաքանչյուր մարզաձևի մարզական տեխնիկան
իր մեջ ներառում է տեխնիկական հնարքների, տարածության հաղթա-
հարման եղանակների գործողությունների ու մարզասարքերով մարզ-
ընկերների և մրցակիցների հետ փոխգործողությունների ամբողջու-
թյունը:

Տեխնիկական հնարքներ ասելով նկատի է առնված գոտեմարտի
վարման եղանակները: Թե որքանով ըմբիշը տիրապետում այդ
եղանակների ամբողջ բազմազանությանը, որքանով հմտորեն և արդ-
յունավետ է կիրառում դրանք գոտեմարտի տարբերակային իրավի-
ճակներում, մրցակցի հակագործողությունների պայմաններում, դրա-
նից մեծապես կախված է մարզական բարձր արդյունքների ձեռք
բերումը:

Ինչպես և ամեն մի ուսումնադաստիարակչական գործընթաց,
ըմբշամարտում ևս հնարքների ուսուցումը ևս հիմնվում է դիդակտի-
կական հայտնի սկզբունքների վրա, այն է՝ ակտիվություն և գիտակ-
ցություն, մատչելիություն, համակարգվածություն, պահանջների աս-
տիճանական բարձրացում, անհատականացում և այլն: Որպես կանոն
այդ սկզբունքներն արտացոլում են ուսուցման և մարզման գործ-
ընթացի օբյեկտիվ բնույթը: Դիդակտիկական սկզբունքները մշտապես
զարգանում և կատարելագործվում են նույն չափով, ինչ չափով որ
զարգանում են տեսական կարողությունները և մանկավարժական
պրակտիկան: Վերոհիշյալ սկզբունքները, բնականաբար, հանդես են
գալիս որպես մանկավարժ-մարզիչների և սովորողների գործունեու-
թյունը ուղղորդող և կանոնավորող ելակետային դրույթների ամբող-
ջական համակարգ: Այսպիսով՝ ուսուցման և մարզման որակը վճռորոշ
կերպով կախված է նրանից, թե հատկապես ինչպես են հասկանում
իրենց խնդիրները մարզիչը և մարզիկը: Այս կապակցությամբ սպոր-
տային մարզումների համակարգում ուսուցման նպատակների և
խնդիրների մշակումը, ինչպես միշտ, ունեն շատ կարևոր նշանա-
կություն և մինչև այժմ գտնվում են հետազոտվողների ուշադրության
կենտրոնում:

Մասնագիտական գրական աղբյուրների վերլուծությունը թույլ է
տալիս նշել նաև, որ սպորտային մարզման դեպքում, յուրաքանչյուր
հնարքի տեխնիկան բաղկացած է տարբեր բաղադրիչներից: Մեր
դեպքում՝ ըմբշամարտում հնարքի տեխնիկան բաղկացած է մրցակցին
մոտենալուց, բռնումից և բուն հնարքի կատարումից: Բոլոր նման
հավասար պայմաններում սպորտային որևէ մարզաձևի տեխնիկայի
յուրացումը հիմնվում է շարժողական փորձի, շարժումների քանակի,
ինչպես նաև ֆիզիկական վարժությունների և տեխնիկական գործո-

ղությունների ուսուցման և կատարելագործման, ինչպես հաջորդակա-
նության, այնպես էլ փուլայնության և տարիքային առանձնահատ-
կությունների վրա:

Մեջքի վրայից կատարվող գցումների տեխնիկայի վերլուծությունը
և հետազոտության արդյունքն

Մեր կողմից նպատակ է դրվել որոշել այդ հնարքների կատար-
ման նպատակահարմար եղանակը, տարաբնույթ ազդեցությունների
ներքո հնարքի կատարման վրա ծախսվող ժամանակը:

Տեխնիկական գործողությունների գնահատումը մենք կապել
ենք ստացված պարամետրերի վերլուծման հետ. 1) շարժման ներքին և
արտաքին կառուցվածքը բնութագրող մկանախմբերի աշխատանքը
գնահատվել է դիտման և գրական աղբյուրների տվյալների վերլուծու-
թյան մեթոդով; 2) գրական աղբյուրների (А.П.Купцов, А.А.Новиков)
տվյալների և անձնական միջամտությամբ սահմանվել է հենման ռեակ-
ցիան (հռ), որը ստեղծվել է ըմբիշների կողմից ճիգերի գործադրման
հետևանքով; 3) ժամանակը, որը ծախսվում է հնարքը և նրա պայմա-
նական փուլերը կատարելու վրա; 4) անկյունային մեծությունների
փոփոխությունները մարմնի տարբեր օղակներում և նրա տարածական
տեղափոխությունները; 5) անկյունը, որի տակ տեղի է ունենում մրցակ-
ցի կտրումը գորգից և նրա գցումը գորգի վրա; 6) հենման ռեակցիան,
որը ստեղծվում է ըմբիշների գորգի վրա վայր ընկնելու պահին
(գնահատվել է միավորներով):

Հնարքի վերլուծումը կատարվել է հնարքը պայմանական երեք
փուլի բաժանելով (աղ. 1).

մուտք, որը մեր կողմից բաժանվել է երկու մասի ա) <<ելման
դրություն>> (գրոհողի դիրքը հնարքի մեջ մուտք գործելուց առաջ), բ)
<<մեկնարկային դրություն>> (հնարքի մեջ մուտքի ավարտական պահը,
երբ գրոհողը բռնել է մրցակցին, նրան կտրում է գորգից հնարքը
կատարելու համար);

<<կտրում>> իր հերթին մեր կողմից նույնպես պայմանական
բաժանվել է երկու մասի. ա) <<միջնակա կտրում>> (մրցակցին գորգից
կտրելիս առավելագույն ճիգերի գործադրման պահը); <<լրիվ կտրում>>
(կտրման ավարտի պահը);

III - գցում - մրցակցի վայր գցումը գորգի վրա դարձյալ
պայմանական բաժանվել է երկու մասի. ա) <<միջնակա գցում>> (երբ
ըմբիշները գորգի վրա ընկնելիս գտնվում են օդում և մինչև գորգին
հասնելը կես ճանապարհին են) և բ) <<վերջնական դրություն>> (գրոհողը
և նրա մրցակիցը ընկել են գորգին, այլ կերպ հնարքի ավարտման
պահը):

Ատենախոսության մեջ մանրամասն վերլուծվում են մեջքի
վրայից կատարվող հնարքների տարբերակները, դրանք են՝ 1) մեջքի
դարձումով գցում ուսի վրայից բռնած մրցակցի մեկ ձեռքը, 2) գցում
ուսերի վրայից բռնած մրցակցի ձեռքը և իրանը գոտկատեղի
հատվածում, 3) գցում ուսերի վրայից բռնած մրցակցի ձեռքը և իրանը
կրծքի հատվածում 4) գցում մեջքի վրայից հակառակորդի մեկ ձեռքը
բռնած թևատակում: Այդ հնարքների նկարագրությունը տրվել է
վերևում նշված պարամետրերի լրիվ բնութագրումով <<պահեր-ակըն-
թարթներ>> սահմանմամբ:

Ատենախոսության երրորդ գլխում բերվում են պատանի ըմբիշ-
ների ֆիզիկական պատրաստության առաջին և երկրորդ թեստա-
վորման արդյունքների տարբերության գնահատման հավաստիու-
թյունը Ստյուդենտի է չափանիշի օգնությամբ, հաշվարկվել են ա) բոլոր
թեստերի միջին արժեքները, բ) միջին քառակուսային շեղումները և
ցրվածությունը միջին արժեքի շուրջը, գ) վարիացիայի գործակիցը, դ)
միջին թվաբանականի սխալը (աղ. 2):

Մեջքի դարձումով ուսի վրայից մեկ ձեռքի բռնվածքով կատար-
վող գցումների մեր կողմից մշակված մեթոդիկայի արդյունավե-
տությունը և նրա նախնական փորձարկումը 11-12, 13-14 տարեկան
ըմբիշների վրա մանկավարժական նախնական գիտափորձում իր ար-
տացոլումն է ստացել տվյալ հնարքի կինեմատիկական բնութագրումը:

Մասնավորապես ուսումնասիրվել է գցման տևողության դինամի-
կան լույսային և ձայնային ազդանշանի դեպքում:

Այդ ցուցանիշները գրանցվել են հունահռոմեական ըմբիշների
երկու փորձնական խմբերում գիտափորձից առաջ և հետո:

Մարզիկները, որոնք ընդգրկվել են փորձարարական խմբերում՝
ցուցանիշների տեղաշարժը ըստ այդ երկու ազդանշանների ավելի հա-
վաստի են, համեմատած ստուգողական խմբերի հետ (աղ. 3,4):

Այսպես, 11-12 տարեկան ըմբիշների մոտ ուսի վրայից գցումնե-
րի կատարման արագությունը լուսային ազդանշանի դեպքում մանկա-
վարժական գիտափորձի վերջում կրճատվել է 12,5 մլ. վրկ.-ով
փորձարարական խմբի պատանի ըմբիշների մոտ, և 3,8 մլ. վրկ.-ով
ստուգողական խմբում: Ըմբիշների այդ երկու խմբերի ցուցանիշների
տարբերության միջև հավաստիությունը համաձայն Ստյուդենտի t
չափանիշի կազմում է 3,29 և համապատասխանում է 0,1% նշանակե-
լիության մակարդակին:

Ստուգողական խմբերում, որոնք պարապել են մանկապատանե-
կան մարզադպրոցների ծրագրով, չնայած նկատվել է դրական տե-
ղաշարժ, բայց այն էական չի P<5% դեպքում:

Ինչ վերաբերվում է 11-12 տարեկան ըմբիշների ձայնային ազ-
դանշանի դեպքում ուսի վրայից կատարվող գցումների ժամանակի
դինամիկային, ապա պահպանվել է նույն պատկերը:

Չնայած երկու խմբերի ցուցանիշների համեմատաբար փոքր
տեղաշարժերին՝ համապատասխանաբար 8,4 և 1,9 մլ.վրկ. տարբե-
րության հավաստիությունը, թեկուզ P<% մակարդակում դրսևորվում է
փորձարարական խմբում, և բացակայում է էական տարբերությունը
ստուգողական խմբում մանկավարժական գիտափորձից առաջ և հետո
(P<5%, t=0,32 դեպքում):

Ավագ խմբի 13-14 տարեկան ըմբիշների կողմից ուսի վրայից
կատարված գցման արագային ցուցանիշների վերլուծությունը թույլ է
տալիս ի հայտ բերելու հետևյալը: Փորձարարական խմբի ըմբիշների
կողմից կատարված գցման արագության ազդեցությունը մանկավար-
ժական գիտափորձի վերջում լավացել է 8,5 մլ.վրկ., t=3,59, P>0,1%
նշանակելիության դեպքում:

Վերջինս վկայում է տարբերության էականության մասին լու-
սային ազդանշանի դեպքում:

Ստուգողական խմբում գիտափորձի վերջում գցման արագային
հնարավորությունը ավելացել է 6,1 մլ.վրկ.-ով: Այդ տեղաշարժը համա-
պատասխանում է տարբերության մինիմալ մակարդակին, որտեղ
P>5%:

Միևնույն ժամանակ երկու խմբերի միջև նվազագույն տարբերու-
թյունը ակնառու է: Գցման կինեմատիկայի արդյունքների քննարկումը
ձայնային ազդանշանի դեպքում ցույց է տալիս, որ փորձարարական
խմբի ըմբիշների մոտ տարբերության հավաստիությունը մեծ է, իսկ
համեմատելով գցման ժամանակի հետ, այդ փոփոխությունը այնքան
էլ արտահայտված չէ: Այսպես, փորձարարական խմբում գիտափորձի
վերջում գցման ժամանակը լավացել է 7,5 մլ.վրկ., իսկ ստուգողական
խմբում՝ 3,6 մլ.վրկ.:

Այդ նույն ժամանակ, ինչպես վերը նշվեց, լուսային ազդանշանի
տեղաշարժը փորձարարական խմբում վստահելի է P>1% դեպքում,
իսկ ըմբիշների ստուգողական խմբում տարբերության նշանակելի-
ությունը էական չէ P<5%:

Ստացված տվյալները թույլ են տալիս եզրակացնելու, որ մեր
կողմից մշակված մեջքի վրայից գցումների ուսուցման մեթոդիկան,
այդ գործընթացում ընդգրկելով հատուկ ֆիզիկական վարժություններ,
դիդակտիկ մոտեցում, հետևողականություն, կազմակերպված մանկա-
վարժական ներգործության արդյունքները բարերար ազդեցություն են
թողել հնարքների կատարման արագության վրա: Վերջինս իր հերթին
հանդիսանում է հունահռոմեական ոճի ըմբիշների սպորտային վար-
պետության բարձրացման ցուցանիշը:

Գիտափորձերի
ըմբիշները մասնակցել
բերվում է նրանցից

դպրոցի
քաղաքի

ընթացքում փորձնական երկու խմբի
են մի շարք մրցումների, սակայն

երեք կարևոր մրցման արդյունքները
առաջնություն
առաջնություն

հանրապետության առաջնություն:
Այսպես, եթե դպրոցի առաջնությունում երկու խմբերի

ձեռքբերումների միջև էական տարբերություն չի ֆիքսվել,
րապետության առաջնությունում տարբերությունը էական է՝
րարական խմբի 7 ըմբիշներ դարձել են հանրապետության
թյան հաղթողներ կամ մրցանակակիրներ, այն դեպքում, երբ
ղական խմբում այդ բանը հաջողվել է միայն մեկ մարզիկի:

Այսպիսով, մեր կողմից մշակված մեթոդիկան կարող է
ջարկվել ոչ միայն ուսուցման գործընթացի օգտագործման
այլև կատարելագործելու պատանի հունահռոմեական
սպորտային վարպետությունը:

Ըմբշամարտում
գցումների տարա-
տեսակների և դը-
րանց տեխնիկայի
ուսուցման մեթոդի-
կան
Մեջքի դարձումով
գցում ուսի վրայից
բռնած հակառա-
կորդի մեկ ձեռքը

Գցում ուսերի վրա-
յից բռնած հակա-
ռակորդի և իրանը
գոտկատեղից
բարձր

Գցում ուսերի վրա-
յից բռնած հակա-
ռակորդի ձեռքը և
իրանը գոտկատե-
ղի հատվածում

Մեջքի վրայից կատարվող գցումների
ըստ փուլերի, մարմնի տարբեր անկյունների
խության պայմաններում:

Կոնքազդը-

Հնարքի րային հոդ

կատարման
փուլերը աջ ձախ

Ել. դրություն 95 94

Միջանկյալ 110 115
կտրում
Լրիվ կտրում 135 140

Ել. դրություն 85 125

Միջանկյալ 156 165
կտրում
Լրիվ կտրում 100 115

Ել դրություն 88 95
Միջանկյալ 165 175
կտրում
Լրիվ կտրում 105 160

Ծնկային
հոդ

աջ ձախ

90 94

155 165

165 170

95 95-
100

155 160-
.165

105 110-
125

115 135

170 180

100 90

ուսուցման
մեծության

պատանի
մեր կողմից

դրանք են.

ըմբիշների
ապա հան-

փորձա-
առաջնու-

ստուգո-

առա-
համար,

ըմբիշների

Աղյուսակ 1
Սրունք

վեգային
հոդ

աջ ձախ

45 50

85 86
95 100

50 55
86 99
95 -100

45 _46

95 105

10 115

մեթոդիկան
փոփո-

16 17

ԹԵՍՏԵՐ,
վիճակագրական

պարամետրեր

Ուսերի լայն.

Կրծք. շրջ.

Հանգստի պահ

Ներշնչ պահ

էքսկուրսի

Աջ դաստ. մկանի ուժը

Ձախ դաստ. մկանի ուժը

Մեջքի տարած. մկանի
ուժը

Մեջքի տարած. մկան.
դիմացկունութ.

Թեքում առաջ
իրանի ճկունությունը

Մեջքի ճկուն կամուրջ
դր.

Ուսահոդերի ճկունութ.

Կախ պտտաձողից
ձգումներ

Պարանամագլցում 4 մ
կամովի ձևով

Սեղմումներ հենում
պառկած դր.

Կամուրջ դրությունում
շրջավազքեր 5-ական,

աջ, ձախ

в

է

2

Մեջքի վրայից կատարվող գցումների
դրանց իրականացման ժամանակ ըմբիշների
անկյունների փոփոխության դինամիկան ըստ
ման տվյալների:

Խմբերը

Փորձարա-
րական
Ստուգո-
ղական

Աղյուսակ 3
ԳՌԻ ՉԻ ՀԱՆ ԴԵ Պ

Վիճակագրական պարամետրեր
X+m о P,%

Մինչև գիտափ. 104,9+1,75 7,3 3,59 >0,1
Գիտափորձ.հետո 96,4+1,61 6,7
Մինչև գիտափ. 95,4+1,73 7,8 2,13 <5
Գիտափորձ.հետո 89,3+2,28 10,2
Ձ Ա 3 Ն Ի ԳՐ ԳՌԻ ՉԻ ՀԱՆ ԴԵ Պ

Փորձարա- Մինչև գիտափոր. 97,6+2,16 9,7 2,89 >1
րական Գիտափոր.հետո 90,1+1,44 6,5
Ստուգո- Մինչև գիտափոր._ 96,9+3,12 8,2 0,94 <5ղական Գիտափոր.հետո 93,3+2,17 6,9

11-12 տարեկան պատանի ըմբիշների կողմից մեջքի դարձումով
ուսի վրայից կատարվող գցումների պարամետրերի փոփոխու-
թյունները մանկավարժական գիտափորձից առաջ և հետո (լույսի և
ձայնի գրգռիչների ներքո):

Խմբերը

Փորձարա-
րական
Ստուգո-
ղական

Փորձարա-
րական
Ստուգո-
ղական

13-14 տարեկան պատանի
ուսի վրայից կատարվող
թյունները մանկավարժական
ձայնի գրգռիչների ներքո):

ՈՒՅ ՍԻ ԳՐ
ժամկետները

ՈՒՅՍԻ ԳՐ
ժամկետները

Աղյուսակ 4
ԳՌԻ ՉԻ ՀԱՆ ԴԵ Պ

Վիճակագրական պարամետրեր
X+m է P,%

Մինչև գիտափոր. 96,1+3,61 14,9 3,29 >0,1
Գիտափոր.հետո 83,6+1,13 4,7
Մինչև գիտափոր. 100,5+3,17 13,1 1,02 <5
Գիտափոր.հետո 96,7+1,85 7,6
Ձ Ա՛Յ ՆԻ ԳՐ ԳՌԻ ՉԻ ՀԱՆ ԴԵ Պ
Մինչև գիտափոր. 93,5+1,93 9,7
Գիտափոր.հետո 85,1+1,72 7,1 3,25 >1

Մինչև գիտափոր. 97,9+1,98 8,2 0,32 <5
Գիտափոր.հետո 96,0+5,6 22,9

ըմբիշների
գցումների
գիտափորձից

19

տարատեսակները և
հոդերում տեղի ունեցող

սոցիոլոգիական հարց-

կողմից մեջքի դարձումով
պարամետրերի փոփոխու-

առաջ և հետո (լույսի և

Նկար 2

Մեկ ըմբիշին հասնող հաղթանակած միջին գոտեմարտերի քանակը

3

2.5.

2.

1.5.

1-

0.5-

о
1 2 3

Օփորձարարական խումբ Փստուգողական խումբ

ԵԶՐԱԿԱՑՈՒԹՅՈՒՆՆԵՐ

Հետազոտության տվյալների հիման վրա հնարավորություն
ընձեռնվեց անելու հետևյալ եզրակացությունները1. մեծ թվով մասնագիտական աղբյուրների ուսումնասիրություն-
ները, անձնական մանկավարժական դիտումները և գործող մար-
զիչների հետ անցկացված սոցիոլոգիական հարցման արդյունքների
վերլուծությունից հանգում ենք հետևյալ հետևությանը, որ հունա-
հռոմեական ըմբշամարտի տեխնիկական արդի պահեստում արդ-յունավետ հնարքներ են համարվում նաև մեջքի վրայից կատարվող
տարբեր գցումները, դրանք են մեջքի դարձումով ուսի վրայից, երկու
ձեռքով բռնած հակառակորդի մեկ ձեռքը, հակառակորդի իրանի
տարբեր բռնվածքներով ուսերի վրայից և այլ գցումներ, որոնց
ուսուցման մեթոդիկան և մարզման առանձնահատկությունները մինչև
այսօր սպորտային ըմբշամարտի պրակտիկայում չի ուսումնասիրվել:2. Մեզ հաջողվել է գիտափորձերով ապացուցել, որ պատանի
ըմբիշների հետ աշխատող մեծ թվով մարզիչներ (64 %) մարզման

սկզբնական փուլում առաջնահերթ տեղ են տալիս նաև մեջքի վրայից
կատարվող որոշ գցումների, դրանք են գցում ուսի վրայից մեջքի
դարձումով երկու ձեռքով բռնած հակառակորդի մեկ ձեռքը, գցում
ուսերի վրայից մի դեպքում բռնած հակառակորդի ձեռքը և իրանը
գոտկատեղի հատվածում, մյուս դեպքում բռնած հակառակորդի ձեռքըև իրանը կրծքի հատվածում:

3. Հունահռոմեական ըմբշամարտի տեխնիկայի առանձին պարա-
մետրերը ավելի խորը հիմնավորելու նպատակով, մեջքի վրայից կա-
տարվող հնարքների բոլոր տարբերակների հետագա ուսուցման գործ-
ընթացում մարզիչներին և մասնագետներին զգալի օգնություն ցույց
կտա մեր կողմից մշակված և պրակտիկայում ներդրված էլեկտրա-
վայրկյանաչափը, որը թույլ է տալիս որոշել ըմբիշի ռեակցիան լույսի և
ձայնի գրգռիչների հանդեպ:

4. Հունահռոմեական ըմբշամարտում հիմնական շարժողական
գործողությունների ուսուցման գործընթացը հաջողությամբ իրա-
կանացնելու համար մեր կողմից ընտրվել և առաջարկվում են
դասակարգված արդյունավետ ֆիզիկական պատրաստության հատուկ
վարժություններ:

5. Մանկավարժական գիտափորձի ընթացքում 11-12, 13-14
տարեկան պատանի ըմբիշների մոտ հիմնավորվել է մեջքի վրայից
կատարվող հնարքների և դրանց տարբերակների ուսուցման հաջոր-
դականությունը, հենվելով դիդակտիկայում գոյություն ունեցող
ըմբռնման, մատչելիության և պարբերականության պահանջների
մշտական աճի, ինչպես նաև սույն շարժողական գործողությունների
կենսամեխանիկական պարամետրերի վրա:

6. Մանկավարժական ձևավորող գիտափորձի արդյունքում
հաստատվել է

7. Պատանի ըմբիշների ֆիզիկական զարգացման, հիմնական
տվյալների անշեղորեն լավացում համաձայն տարիքային աճի
օրինաչափության:

8. Համաձայն կինոնկարահանումների և կենսամեխանիկական
հետազոտությունների տվյալների 11-12, 13-14 տարեկան պատանի
ըմբիշների մոտ նկատվել է տեխնիկական պատրաստության զգալի
աճ:

9. Դրական շոշափելի տեղաշարժեր են կատարվել պատանի
ըմբիշների ֆիզիկական պատրաստության մակարդակում:

10. Պլանավորված պաշտոնական տարբեր մասշտաբի մրցում-
ներում փորձարարական խմբում ընդգրկված պատանի ըմբիշները
ստուգողականի հանդեպ նկատելի առավելության են հասել:

20
21

Հետազոտության հիմնական դրույթներն արտացոլվել են հետևյալ
հրապարակումներում.

1. Պատանի ըմբիշների ֆիզիկական զարգացման և պատրաս-
տության առանձնահատկությունները: ՖԿՀՊԻ XXVII գիտամեթոդական
կոնֆերանսի թեզիսներ, 2000 թ., էջ 64:

2. Ուսի վրայից գցումների արդյունավետ ուսուցման մեթոդների
մշակումը հունահռոմեական ըմբշամարտում: ՖԿՀՊԻ XXVIII գիտա-
մեթոդական կոնֆերանսի թեզիսներ, 2001 թ., էջ 47:

3. Մեջքի վրայից հակառակորդի իրանի տարբեր բռնվածքներով
հակառակորդի մեկ ձեռքի բռնվածքով կատարվող գցումների
տեխնիկայի վերլուծությունը և ուսուցման մեթոդիկայի գիտական
հիմնավորումը: ՖԿՀՊԻ XXIX գիտամեթոդական կոնֆերանսի թե-
զիսներ, 2002 թ., էջ 30:

4. Պատանի ըմբիշների ֆիզիկական զարգացման և ֆիզիկական
պատրաստության առանձնահատկությունները: <<Մանկավարժական
միտք>> ամսագիր, 2003, N 3:

5. о некоторых закономерностях параметров характеризующих
бросков поворотом спины с захватом рук противника. <<Մանկա-
վարժական միտք>> ամսագիր, 2003 թ., N 3:

6. Հնարքների ուսուցման և կատարելագործման մեթոդները
ըմբշամարտում: Մեթոդական ձեռնարկ, ՖԿՀՊԻ հրատարակչության
տպարան, 2003 թ., 30 էջ:

Нагапетян Карен Сейранович

МЕТОДИКА ОБУЧЕНИЯ ТЕХНИКЕ БРОСКОВ В БОРЬБЕ

НАУЧНАЯ НОВИЗНА. Впервые теории и практике греко-
римской борьбы дана классификация базовых элементов техники, на
основе которой определена оптимальная последовательность исполь-
зования соответствующих средств физического воспитания при
начальном обучении бросков, как основного показателя соревно-
вательной деятельности данном виде спорта. Использованные
дидактические подходы и педагогические приемы способствовали
более совершенному овладению техникой бросков.

ТЕОРЕТИЧЕСКАЯ ПРАКТИЧЕСКАЯ ЗНАЧИМОСТЬ. Заклю-
чается углублении и расширении знаний спортивной дидактике
части обучения технике бросков с применением научно-обоснованных
подходов. Эти данные могут быть с успехом использованы при препо-
давании дисциплины "Теория и методика борьбы" профилирующих

учебных заведениях. Прикладное значение работы состоит том, что
на основе сконструированных приборов и их применения в учебно-
тренировочном процессе разработана специальная методика педаго-
гических воздействий с целью повышения эффективности начального
обучения броском греко-римской борьбе и их дальнейшего совер-
шенствования, которая получила признание специалистов, на что
имеются соответствующие акты о внедрении.

ДОСТОВЕРНОСТЬ ОБОСНОВАННОСТЬ РЕЗУЛЬТАТОВ.
Обеспечены достаточным объемом обследованного контингента,
использованием существующих и разработанных автором специальных
объективных методов и приборов, математической обработкой полу-
ченного фактического цифрового материала, a также продал-
жительностью педагогических экспериментов.

Диссертация
на соискание ученой степени кандидата педагогических наук по

специальности 13.00.02-"Методика преподавания"

Защита состоится 18 декабря 2003 Г. на заседании специализи-
рованного совета 020 при Армянском педагогическом университете им.
Х .Абовяна по адресу: Ереван, Ханджяна 5.

РЕЗЮМЕ
АКТУАЛЬНОСТЬ. Несмотря на имеющиеся исследования в

области обучения спортивной технике, в то же время еще совершенно
недастаточно изучены дидактические подходы особенности усвоения
технических элементов в таком распространенном в мире вида
единоборств как греко-римская борьба. Исследование именно этих ՀՀ Ազգային գրադարան

